К ОПУБЛИКОВАНИЮ
КОМИ РЕСПУБЛИКАЛӦН
ОЛАНПАС

Россия Федерацияса Арктика зоналӧн резидентъяслы
вот кокньӧдъяс урчитӧмкӧд йитӧдын Коми Республикаса ӧткымын оланпастэчас актӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн	2020 вося йирым тӧлысь 20 лунӧ

1 статья. Пыртны «Коми Республика мутасын организацияяслӧн эмбур вылӧ вот йылысь» Коми Республикаса Оланпаслӧн 5 статьяӧ (Коми Республикаса канму власьт органъяслӧн индӧд-тшӧктӧмъяс, 2004, 3 №, 3050 ст.; 2006, 7 №, 4486 ст.; 2007, 11 №, 5152 ст.; 2014, 27 №, 512 ст.; 2018, 7 №, 119 ст.; 17 №, 307 ст.; 2019, 19 №, 281 ст.; 2020, 7 №, 90 ст.) татшӧм вежсьӧмъяс:
1) 8 пунктса мӧд абзацын «урчитӧм пӧрадокын мынтӧмӧн.» кывъяс вежны «урчитӧм пӧрадокын мынтӧмӧн;» кывъясӧн;
2) содтыны татшӧм сюрӧса 9 пункт:
«9) организацияяс, кодъяс «Россия Федерацияса Арктика зонаын асшӧр удж нуӧдӧмын канмусянь отсӧг сетӧм йылысь» Федеральнӧй оланпас серти босьтісны Россия Федерацияса Арктика зоналӧн резидентлысь статус, кодъяс уджалӧны Коми Республика мутасын Россия Федерацияса Арктика зонаын, Россия Федерацияса Арктика зонаын инвестиция удж збыльмӧдӧм йылысь артмӧдчӧмсӧ олӧмӧ пӧртӧм могысь баланс вылӧ босьтӧм выльӧн лӧсьӧдӧм да (либӧ) ньӧбӧм эмбур серти, мый меститчӧ Коми Республика мутасын Россия Федерацияса Арктика зонаын да оз пыр вот базалӧн тэчасӧ организациясӧ Россия Федерацияса Арктика зоналӧн резидентъяс реестрӧ пырттӧдз, лӧсялана артмӧдчӧмлӧн вына кадколаст чӧжӧн индӧм эмбурсӧ шӧр средствояслӧн объектъяс пыдди баланс вылӧ босьтан тӧлысь бӧрын мунысь тӧлыссянь заводитӧмӧн.». 

2 статья. Пыртны «Коми Республикаын вот перйӧмын ӧткымын юалӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2018, 19 №, 355 ст.) татшӧм вежсьӧмъяс:
1) 1 статьяын «организацияяслӧн чуктӧс вылӧ вот ставкасӧ, кутшӧмӧс колӧ» кывъяс вежны «организацияяслӧн чуктӧс вылӧ вот серти вот ставкасӧ, кутшӧмӧс колӧ» кывъясӧн;
2) содтыны татшӧм сюрӧса 12 статья: 
[bookmark: __DdeLink__1346_370742539][bookmark: __DdeLink__1041_1816079666]«12 статья. Урчитны Россия Федерацияса вот кодекслӧн 284 статьяса 18 пункт подув вылын организацияяслы, кодъяс «Россия Федерацияса Арктика зонаын асшӧр удж нуӧдӧмын канмусянь отсӧг сетӧм йылысь» Федеральнӧй оланпас серти босьтісны Россия Федерацияса Арктика зоналӧн резидентлысь статус, кодъяс уджалӧны Коми Республика мутасын Россия Федерацияса Арктика зонаын, организацияяслӧн чуктӧс вылӧ вот серти вот ставка, кутшӧмӧс колӧ вуджӧдӧны Коми Республикаса республиканскӧй сьӧмкудйӧ, 5 прӧчент мындаын вот мынтан вит период чӧжӧн вот мынтан периодсянь заводитӧмӧн, кор вот учёт мыччӧдъяс серти вӧлі босьтӧма медводдза чуктӧс уджысь, кутшӧмӧс збыльмӧдӧны Россия Федерацияса Арктика зонаын инвестиция удж збыльмӧдӧм йылысь артмӧдчӧмсӧ олӧмӧ пӧртігӧн Россия Федерацияса Арктика зоналӧн резидент статусын, да 10 прӧчент мындаын водзӧ мунысь вот мынтан вит период чӧжӧн.
Тайӧ статьяӧн урчитӧм вот ставкаясӧн вӧдитчӧны Россия Федерацияса вот кодекслӧн 2844 статьяӧн урчитӧм положениеяс тӧд вылӧ босьтӧмӧн чуктӧс серти, кутшӧмӧс босьтӧма Коми Республика мутасын збыльмӧдан уджысь Россия Федерацияса Арктика зонаын инвестиция удж збыльмӧдӧм йылысь артмӧдчӧмлӧн вына кадколаст чӧжӧн.». 

3 статья. Пыртны «Коми Республика мутасын вот перъян кокньӧдӧм системаӧн вӧдитчӧмкӧд йитчӧм ӧткымын юалӧм йылысь да такӧд йитӧдын Коми Республикаса торъя оланпастэчас актъясӧ вежсьӧмъяс пыртӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2020, 7 №, 78 ст.) татшӧм вежсьӧмъяс:
1) 1 статьяӧ «кодъяс вӧдитчӧны вот перъян кокньӧдӧм системаӧн» кывъяс бӧрын содтыны «, тайӧ Оланпаслӧн 11 статьяын индӧмаяс кындзи» кывъяс;
2) содтыны татшӧм сюрӧса 11 статья: 
«11 статья. Урчитны организацияяслы да асшӧр уджалысьяслы, кодъяс «Россия Федерацияса Арктика зонаын асшӧр удж нуӧдӧмын канмусянь отсӧг сетӧм йылысь» Федеральнӧй оланпас серти босьтісны Россия Федерацияса Арктика зоналӧн резидентлысь статус, кодъяс уджалӧны Коми Республика мутасын Россия Федерацияса Арктика зонаын да вӧдитчӧны вот перъян кокньӧдӧм системаӧн, татшӧм вот ставкаяс:
1) 1 прӧчент мындаын сэк, кор воталан объектӧн лоӧ чӧжӧс;
2) 5 прӧчент мындаын сэк, кор воталан объектӧн лоӧ чӧжӧс, кытысь чинтӧма рӧскод ыдждасӧ.
Тайӧ статьяӧн урчитӧм вот ставкаясӧн вӧдитчӧны Россия Федерацияса Арктика зонаын инвестиция удж збыльмӧдӧм йылысь артмӧдчӧмлӧн вына периодӧ.».

4 статья. Тайӧ Оланпасыс вынсялӧ 2021 вося тӧвшӧр тӧлысь 1 лунсянь.



Коми Республикаса Юралысь 						В.В. Уйба

Сыктывкар
2020 вося йирым тӧлысь 29 лун

